
LOGOPEDIK MASHG’ULOTLAR UCHUN 
FOYDALI ONLAYN PLATFORMALAR 

Annotatsiya: Mazkur maqolada Nearpod platformasi yordamida interaktiv 
darslar, sinovlar tashkil etish, logopedik mashg’ulotlarda so’zlash va tinglashni 
rivojlantirishda foydalanishga doir ma’lumotlar batafsil yoritilgan.  

Kalit so’zlar: interaktiv dars, onlayn platforma, innovatsion usul, nearpod. 
 
Yangi O’zbekiston taraqqiyot strategiyasini amalga oshirish jarayonida 

orttirilgan tajriba va jamoatchilik muhokamasi natijalari asosida ishlab chiqilgan 
“O’zbekiston — 2030” strategiyasida aks ettirilgan asosiy g’oya bu – aholi 
talablariga va xalqaro standartlarga to’liq javob beradigan ta’lim tizimini tashkil 
qilish hisoblanadi.  

Bugungi kunda barcha soha pedagoglari uchun ta’limni innovatsion va 
texnologik usullar bilan boyitish keng qamrovli va muhim masalalardan biriga 
aylanib ulgurdi[3]. Ta’lim jarayonini innovatsion va texnologik usullar bilan 
ta’minlash, ta’lim oluvchilarga yangi va samarali o’rganish usullarini taklif etadi. 
Bu usullar ta’lim oluvchilarning ma’lumotlarni sodda va oson tarzda qabul 
qilishlarida, tayanch tushunchalarini mustahkamlashda va ularning kreativlik 
qobiliyatlarini rivojlantirishga yordam beradi[1]. Bu maqsadga erishish uchun, 
o’qituvchi va pedagoglar ta’lim oluvchilarga qiziqarli, interaktiv va texnologik 
vositalar orqali ta’lim berishlari talab etiladi. Masalan, interaktiv darsliklar, onlayn 
platformalar, virtual laboratoriyalar, animatsiyalar, ta’limiy o’yinlar va boshqa 
texnologik vositalardan foydalanish mumkin. Bu usullar ta’lim oluvchilarnining 
qiziqishlarini oshiradi va ularning o’rganish jarayonlarini samarali va effektiv tarzda 
amalga oshishiga yordam beradi[4]. 

Bundan tashqari, ta’lim jarayonida innovatsion va texnologik usullardan 
foydalanish ta’limning individual xususiyatlariga asosiy e’tiborni qaratadi. Ta’lim 
oluvchilarning har biri o’ziga xos o’rganish uslubiga ega ekanligini inobatga olsak, 
har birining potensialini maksimal darajada ishlatishga imkon beradi. 

Ana shunday innovatsion va texnologik usullardan biri bu – nearpod 
platformasidir.  

Logopediya yo’nalishida Nearpod platformasi o’zining xususiyatlari va 
imkoniyatlari bilan ajralib turadi. Bu platforma ta’lim oluvchilarga interaktiv darslar 

o’tkazish, sinovlar tashkil etish (1-rasm), so’zlash va tinglashni o’rganish uchun 
qulay imkoniyatlarni yaratadi.  

1-rasm. Nearpod platformasida yaratilgan interaktiv dars va sinovlarga 
namunalar. 

Logopedik jarayonlarni amalga oshirish uchun nearpod platformasiga 
o’xshash maxsus vositalar va dasturlarga quyidagilarni misol qilib keltirish mumkin: 

Speech Buddies. Bu platforma logopedik mashg’ulotlarni tashkil etish, ta’lim 
oluvchilarga so’zlashni o’rgatish va rivojlantirishga yordam beradi. Ushbu 
platforma orqali logopedlar va ota-onalar so’zlash ko’nikmalarini rivojlantirishning 
eng yaxshi usullari haqida ma’lumot olishlari mumkin. 

Speech Blubs, logopedik mashg’ulotlar uchun maxsus platforma bo’lib, 
ta’lim oluvchilarning so’zlashuv ko’nikmalarini rivojlantirishga yordam beradi. 
Shuningdek, platforma orqali taqdim etilgan so’rovnoma natijalariga ko’ra 
shaxsiylashtirilgan ta’lim plani ham taklif etiladi(2-rasm). 

2-rasm. Speech Blubs platformasida shaxsiylashtirilgan ta’lim plani. 

Bu ilovada so’zlashuv ko’nikmalarini rivojlantirish uchun o’yinlar, qisqa 
videolar va interaktiv mashg’ulotlar mavjud. 

Ushbu platformalar logopediya yo’nalishida dars mashg’ulotlarini tashkil 
etishda ta’lim sifatini oshirishga xizmat qiladi. 

Annotatsiya: Bugungi kunda inklyuziv ta’limni tashkil etish, maxsus 
ehtiyojli ta’lim oluvchilarni o’qitish, ularga ta’lim-tarbiya berish masalasiga alohida 
e’tibor berilmoqda. Mazkur maqolada maxsus ehtiyojli ta’lim oluvchilarni nutqini 
korreksiyalash va ularni rivojlantirishda zamonaviy innovatsion ta’lim 
texnologiyalaridan foydalanish orqali yanada samarali natijalarga erishish 
mumkinligi yoritib berilgan. Ular bilan olib boriladigan korreksion ishlarda 
qo’llaniladigan texnologik yechimlar logopedik mashg’ulotlarni qiziqarli va 
interaktiv tashkil etish orqali an’anaviy usuldan ko’ra yaxshiroq natijalarga erishish 
va vaqtni tejab qolish haqida ma’lumot berilgan. 

